
Анатацыя
    Дадзеная праца прысвечана вывучэнню паходжання вышыванкі на Беларусі.   У рабоце сабраны матэрыялы, у якіх захаваны дадзеныя пра майстрыху вышывання -  Еўдаш Ганны Фёдараўны, жыхарку вёскі Акцябр, Жлобінскага раёна, Гомельскай вобласці.  Аўтар пастаралася  сабраць больш дакладныя звесткі аб узнікненні вышывання на Беларусі, віды і спосабы вышывання, значэнне ўзораў у вышыванцы. Правяла працу па вывучэнні вышывання мясцовай майстрыхі. Маецца вялікая колькасць фотаматэрыялу.

Ад прадзедаў спакон вякоў
Мне засталася спадчына;
Паміж сваіх і чужакоў 
Яна мне ласкай матчынай.
                      Янка Купала

    Кожнаму пакаленню застаецца ў спадчыну тое, што стварылі талент і працалюбства бацькоў, продкаў, тое, што выяўляе нацыянальнае аблічча народа, яго душу, яго імкненні, тое, што кожнае пакаленне павінна шанаваць і памнажаць."Усе народы,- пісаў В. Р. Бялінскі,- таму толькі і ўтвараюць сваім жыццём адзін агульны акорд сусветна-гістарычнага жыцця чалавецтва, што кожны з іх уяўляе сабою адметны гук у гэтым акордзе, бо з зусім аднолькавых гукаў не можа выйсці акорд"  ( ).Свая, цудоўная спадчына ў беларускага народа. Стагоддзямі, узбагачаючы і ўдасканальваючы, нягледзячы на цяжкія гістарычныя ўмовы, на ліхалецці войнаў, выраблялі беларусы ўзоры народнага мастацтва, у якім сцвярджалі свой эстэтычны ідэал, у якое ўкладвалі тонкі густ і высокае майстэрства. Адыходзіла і гублялася многае - лёс не песціў беларусаў. Але і тое, што засталося, раскрывае перад нашым сучаснікам па-мастацку дзівосны, па-філасофску мудры свет народа - пранікнёнага творцы і ашчаднага хавальніка лепшага, таленавітага. Беларуская народная творчасць - паэма жыцця беларускага народа на ўсіх этапах гісторыі, трапяткое люстра яго душы, невычэрпная крыніца творчага натхнення і мастацкіх вобразаў.
     У нас у школе ёсць кабінет беларускай мовы і літаратуры, там наша настаўніца зрабіла невялікі этнаграфічны куток. (Малюнак 1)
      Малюнак 1. Этнаграфічны куток у кабінеце беларускай мовы і літаратуры

Аднойчы я прачытала знаёмае прозвішча на адной з вышыванак: Аўсянікава Надзея Конанаўна. Я ведала, што так звалі маю прабабулю па татавай  лініі. Мне стала цікава. Звярнуцца я вырашыла да сваёй бабулі Еўдаш Ганны Фёдараўны – мясцовай майстрыхі вышывання. Бабуля падцвердзіла, што мая прабабуля ўмела цудоўна вышываць, але я хачу расказаць пра сваю бабулю і яе работы. 
Тэма  навукова – даследчай работы “Вышыванкі маёй бабулі – вернасць народным традыцыям”


Мэта: пазнаёміцца з гісторыяй беларускай вышыванкі, разабрацца пра што расказваюць узоры на вышыўцы; матывы вышыванак у Жлобінскім раёне Гомельскай вобласці.

Задачы:
1. Пачаць вывучаць гісторыю вышыванкі на Беларусі.

2. Паказаць значэнне ўзораў  беларускай народнай вышыўкі.

3. Пазнаёміць з асноўнымі матывамі беларускай вышыванкі. 

4. Азнаёміцца з жыццём  Еўдаш Г.Ф. 

5.Арнамент і матывы   ў работах майстрыхі

 
Метады:
· вывучэнне сямейнага альбома, дакументаў з сямейнага архіва,

· гутаркі са  сваякамі, бабуляй,

·  вывучэнне і азнакамленне з работамі бабулі.


Галоўнай крыніцай даследавання стала мая бабуля – Еўдаш Ганна Фёдараўна і  яе вышыванкі. Яе  ўспаміны, фотаздымкі  работ  прадстаўлены ў гэтай працы.   Вялікую дапамогу ў зборы матэрыялу аказала мая цётка па татавай лініі – Гардзеева Таццяна Васільеўна.

1. Вытокі.

2.1 З гісторыі беларускай вышыванкі


Гісторыя беларускай народнай вышыванкі сыходзіць каранямі ў глыбіню стагоддзяў. Вышыванне лічылася хатнім заняткам: кожная жанчына вышывала вопратку, ручнікі для сябе і сваёй сям'і, у лепшым выпадку — на заказ сваёй суседцы.

У 1913 годзе беларуская вышыванка ўпершыню была выстаўлена на грамадскі агляд — у Вільні прайшла Першая раённая выстаўка саматужнага промыслу і народнай творчасці, дзе былі прадстаўлены вырабы беларускіх і літоўскіх майстроў. Наведвальнікі, паглядзеўшы выставу, ацанілі, што вялікая частка старасвецкай народнай культуры ўжо страчаная.

Першы выбух моды на вышытыя і народныя кашулі ў савецкіх рэспубліках прыйшоўся на 1920-я — пачатак 1930-х, падчас НЭПа і карэнізацыі, (у БССР — беларусізацыі). У БССР вышыванку, як урачыстую вопратку, апраналі як партыйныя кіраўнікі, так і простыя людзі.


Другі савецкі ўздым папулярнасці беларускіх народных вышыванак, аднак не такі магутны як першы, прыйшоўся на другую палову 1950-х гадоў і пачатак 1960-х. 


У сярэдзіне 2010-х гадоў у Беларусі пачалі імкліва набіраць папулярнасць адзенне і аксесуары ў нацыянальным стылі сярод моладзі і дзелавых людзей. Падобная прадукцыя шырока прадстаўлена ў Мінску ў этнамагазінах, на спецыялізаваных выстаўках і кірмашах, але самым папулярным і дзейсным каналам з'яўляюцца сацыяльныя сеткі.


Сацыялагічнае даследаванне, якое было праведзена ў 2015 годзе кафедрай эканамічнай сацыялогіі Беларускага дзяржаўнага эканамічнага ўніверсітэта, выявіла, што галоўнай прычынай набыцця адзення з нацыянальнай беларускай сімволікай з'яўляецца патрыятычны стыль прадукцыі (69,3 %), дызайнерская ўнікальнасць (49,5 %), адпаведнасць прадукцыі з нацыянальнай беларускай сімволікай модным запытам беларускай моладзі (31 %), магчымасць вылучацца ў грамадстве, якую даюць такія тавары.
1.2 Пра што расказваюць узоры ?

     Народнае мастацтва беларусі, якое вызначаецца найперш самабытнасцю, вобразнасцю, найбольш яскрава праявілася ў ткацтве і вышыўцы. Больш таго, не будзе перабольшаванне казаць, што ручнікі, абрусы, посцілкі – гэта своеасаблівая аповесць пра жыццё народа, яго шчасце, працу і спадзяванні.Адным з яскравых помнікаў нашай беларусскай нацыянальнай культуры з'яўляеццца мастацтва вышывання і астаўленныя ў спадчыну - вышытыя вырабы.Сучасныя майстры запазычаюць з скарбніц народнай спадчыны цудоўныя ўзоры, выкарыстоўваюць як старадаўнія, больш складаныя, так і новыя - дэкаратыўныя, лягчэйшыя ў выкананні - швы, ствараючы новыя ўзоры народнай творчасці.Беларусскі арнамент змяшчае вялікую колькасць узораў, якія маюць сваю мову і сваю гісторыю.Народная мастацкая вышыўка   – адзіна з самых пашыраных відаў народнага выяўленчага мастацтва. Але было б зусім няправільна ацэньваць яго толькі з пазіцыіі прыгажосці, арыгінальнасці арнаментыкі, каларыту. Кожны ўзор – гэта сімвал – ураджаю, працы, шчасця, святаў, павагі да продкаў, кахання, любві.Беларускі арнамент захаваў у сабе старажытную язычніцкую культуру і міфалогію. Шматлікія ўзоры прысвечаныя беларускім язычніцкім багам – Ярыле, Ладзе, Жыжалю, Маці-Зямлі. Калі вышывальшчыца аздабляла такімі ўзорамі сваю працу – гэта азначала тое, што яна звярталася за дапамогай да гэтых багоў. Былі таксама арнаменты прысвечаныя і святам такім, як Купалле, Каляды, Дзяды і іншыя. Цікава, яшчэ і тое, што ва ўяўленнях беларусаў гэта не пярэчыла хрысціянскай веры. Рушнік з такім арнаментам мог быць ахвяраваны ў царкву і ёю прыняты.
                                                 Малюнак 2.Нацыянальныя  беларускія касцюмы
2.Асноўныя матывы беларускага арнаменту

У беларускім арнаменце можна вылучыць некалькі асноўных матываў.

Вобразы ўраджаю і ўрадлівасці. Галоўнай крыніцай існавання людзей на зямлі былі жывёлагадоўля і земляробства. Іх адлюстраванне – сімвал багацця і дабрабыту. Тут мы знойдзем вобраз Ярылы-Юрая, бога ўрадлівасці і жыццёвых сіл прыроды, якога прасілі аб добрым ураджаі ці ягонага хрысціянскага двайніка Юрыя. вобразы Жыценя, Жытняй бабы, Спарыша, Рая, Багача (ці дажынкавага снопу), Палявіка, Дажджа, Вялікага Сонца, Маці Зямлі-Карміцелькі, і канешне, Хлеба, як сімвалу дастатка і дабрабыту.

Вобразы маці. У  вышываным арнаментах вобраз Маці сустракаецца ў трох варыянтах: у выглядзе жаночай фігуры, у выглядзе абмаляванай гірляндаю зоркі і у выглядзе схематычнага дрэва. Нярэдка вобраз суправаджаўся сімваламі сонца, месяца, агню, ветру, што падкрэслівала раўназначнасць гэтых вобразаў.
                                                                                             Малюнак 3. Вобраз маці.

Вобразы роднай Беларусі. Звычайна гэта быў узор скампанаваны з квадратаў і кругоў, што сімвалізавала сонца і зямлю. Існавалі таксама матывы ракі (папярэчныя палосы, якія нагадваюць рабізну на вадзе), вады (быццам кругі на вадзе, але складзеныя з прамавугольных кірпічыкаў), лесу, дубровы (звычайна некалькі радоў пазнальных матываў магутных дрэваў), поле, лугу (кветкі ўсіх магчымых колераў), жывёлаў, птушак.
                                                                                      Малюнак 4. Вобраз сонца.

Вобразы святаў. Вялікдзень, Купалле, Каляды, Масленіца і шмат іншых святаў знайшлі сваё адлюстраванне ў арнаментах. Выкарыстанне ручнікоў, абрусаў і іншых твораў у такія дні з такімі ўзорамі было звязана з магіяй, адмысловымі рытуаламі. 

                                                                           Малюнак  5.  Купалле. Карагод.

Вобразы яднання песень і кветак, мелодыі і арнаменту. Гэтыя дзіўныя на першы погляд вобразы звязаныя з любоўю беларусаў да песень і музыкі, са звычкай пець пад час працы і адпачынку. Часцей за ўсё майстрыхі звязвалі вобраз музыкі з рознымі карункавымі вырабамі ці з выявалі кветак і птушак.
                                                                        Малюнак 6. Сімвал песен і кветак .

Вобразы язычніцкай міфалогіі. Галоўныя вобразы тут – Бог Сонца і Багіня Маці-Зямля, бо яны нарадзілі людзей і ўсю прыроду, па вераваннях старажытных славянаў. Але не былі забытыя і іншыя богі і увасабленні прыроды, такія як Дамавік, Палявік, Вадзянік, Лесавік.
                                     Малюнак 7. Вобразы язычніцкай міфалогіі. Ярыла на кані.

Вобразы кахання. Тут былі сумныя вобразы жаночай долі, русалкі (апошняя досыць умоўная ўвыглядзе букета кветак) і даволі гарэзлівыя вобразы фізічнай блізкасці мужчыны і жанчыны. Распаўсюджаным арнаментам была дзяучына з поднятымі рукамі, якая трымае каласы і кветкі – Лада, багіня кахання і прыгажосці.
Малюнак 8. Вобраз кахання. Пачатак кахання.

Вобразы чалавека, сям’і, дзяржавы. Сімвал чалавека васьміканцовая зорка – адзін з самых пашыраных сімвалаў у беларусаў. Бярозка ці рабіна – вобраз дзяўчыны, клён (явар) – хлопца. Сям’я – чатыры крыжападобна спалучаныя разеткі, нярэдка ў арнаментальнай абмалёўцы.
Малюнак 9. Вобраз моцнай сям’і.

Вобразы веры. Перш за ўсё гэта сімвалы продкаў. На Беларусі заўсёды шанавалі дзядоў, перад памерлымі не было страху, пабачыць іх у сне не лічылася дрэннай прыкметай – наадварот – у іх прасілі дапамогі, рады, іх запрашалі на          

Малюнак 10. Сімвал продкаў.
сямейныя святы. Сімвал агульнага продка – два перакрыжаваных прамавугольніка, унутры – маленькі крыжык. Сімвал роднага дзеда – крыж з чатырох квадратаў.

Акрамя гэтых сімвалаў у арнаментах беларусаў можна знайсці ўзоры душы (васьміканцовая разетка са скругленымі канцамі), узоры гаданняў, мараў, надзей.

Малюнак 11. Сімвал вяселля.                  Малюнак 12. Вобраз дрэва жыцця.

3.  Жыцце і дзейнасць майстрыхі Еўдаш Г.Ф.

   Як я ўжо адзнача, у этнаграфічным кутку ў беларускім кабінеце, я сустрэла знаёмае прозвішча. Мяне вельмі зацікавіла, чаму менавіта работы маёй бабулі няма ў нашым кабінеце. З гэтым пытаннем я звярнулася да сваёй цёткі (настаўніцы беларускай мовы і літаратуры). Адказу не атрымала, і тады вырашыла даказаць, што работы маёй бабулі абавязкова павінны знаходзіцца ў нашым кабінеце. 

    Завуць маю бабулю Еўдаш Ганна Фёдараўна. Нарадзілася яна 3 студзеня 1955 года ў вёсцы Бабкі (цяпер Акцябр) у звычайнай сям’і калгаснікаў. Вучылася бабуля ў нашай вясковай школе. Пасля заканчэння школы ў 1973годзе  паступіла на вочнае аддзяленне Рэчыцкага сельскагаспадарчага тэхнікума. 
Малюнак 13. Бабуля ў Рэчыцкім сельскагаспадарчым тэхнікуме. 1973 год
     Пасля заканчэння тэхнікума бабуля працавала заатэхнікам у вёсцы Радуша. Там пазнаёмілася з маім дзядулям Еўдаш Васілём Грыгор’евічам. Яны пажаніліся і пераехалі жыць на радзіму бабулі – вёску Акцябр. Усё жыццё бабуля працавала ў калгасе. Спачатку касірам, потым заатэхнікам. І на заслуговы адпачынак пайшла з роднага калгасу. Цяпер бабулечка заўсёды дома. Яна вельмі  радуецца, калі я заходжу да яе ў госці. 

   Я з дзяцінства бачыла колькі прыгожых вышываных рэчаў ёсць у бабулі дома, ды і не толькі дома. Яна любіць дарыць свае вышыванкі ўсім блізкім. 
Я заўважыла, вышыванкі ў хаце паўсюдна: на канапах, ложках, крэслах, шафах, а яшчэ больш – складзена ў саміх шафах. Бабуля паведаміла, што вышывае ўжо 40 год. Навучылася гэта рабіць у тэхнікуме, назіраючы як гэта робяць аднагрупніцы, з Хойніцкага раёна. Вышываць бабуля не кінула і пасля таго, як скончыла вучобу і вярнулася ў родную вёску Акцябр. Праўда, часу на гэта захапленне заставалася ўсё менш, але бабуля ўсё роўна знаходзіла свабодную хвілінку і брала ў рукі іголку з ніткай, бо гэта ўжо стала патрэбай яе душы. Цяпер у бабулечкі больш вольнага часу і яна заўсёды вышывае. 

Вышывае ў асноўным гладдзю. Гладзь  – спосаб вышывання шырокімі шчыльнымі шыўкамі.  А ў 2016 годе навучылася вышываць крыжыкам.
Малюнак  14. Мая бабуля Еўдаш Ганна Фёдараўна 
                                                      2016 год

Малюнак 15.  Вышыванкі гладдзю
2.5.Арнамент і матывы ў работах майстрыхі.
     Пры размове з бабуляй , я  даведалася, што вышыўка мае арнамент і матыў.

    Арнаментам (ад лацінскага ornamentum - упрыгожванне) называецца ўзор, які характарызуюцца рытмічным раскладам элементаў.
Па віду выяўленчага элемента, або матыва, які выкарыстоўваецца ў арнаменце, яго падзяляюць на:

1. Геаметрычны (кропкі, стужкі - ламаныя, прамыя і зігзагападобныя, кругі, ромбы, шматгранікі, зоркі, крыжы і г.д.).

2. Раслінны (які стылізуе лісці, кветкі, плады, у прыватнасці лотас, акант, лілія, гронка вінаграда і г.д.).

3. Анімалістычны, які стылізуе фігуры або часткі фігур рэальных або фантастычных жывёл (леў, л'віныя лапы, арол, паўлін, рыба і дэльфін, змяя, матылёк, сфінкс і г.д.).

4. Прыродны, які стылізуе з'явы прыроды (маланкі, арэол пламені, сонца, месяц, зоркі іг.д.).

 У бабуліных вышыўках ёсць свае адметныя матывы: раслінныя; малюнкі выяў жывёл, постаці чалавека. Найбольш пераважае у бабуліных вышыўках кветкавы матыў. 

Малюнак 16. Раслінны арнамент. Кветкавы матыў
 Прысутнічае ў вышыванні Еўдаш Г.Ф. і тэма кахання.  Напрыклад, на гэтым 
[image: image24.jpg]


ручніку  вышыты  сімвал багіні кахання Лады.  З гэтым ручніком ,з хлебам і соллю  бабуля сустракала на вяселлі маіх бацькоў.  
Малюнак 17. Сімвал багіні Лады
З бабульчыным ручніком хрысцілі мяне ў царкве.

                                    Малюнак 18. Ручнікі Еўдаш Г.Ф. 
  Анімалістычны арнамент,  які стылізуе фігуры або часткі фігур рэальных або фантастычных жывёл таксама прысутнічае ў бабуліных работах.

Малюнак 19. Жывёлы
   Сярод бабуліных работ ёсць многа сурвэтак, ручнікоў, падушак, дзіцячай вопрадкі. Яны ўсе вышыты прыгожа і адметна. Калі я была малёнькай, бабуля вышывала мне розных казачных персанажаў.  Цяпер яна вышывае для маёй малодшай сястрычкі.( Дадатак 1)

 Многія свае вышыванкі бабуля дорыць сваім родным і блізкім. У мяне дома многа яе вышыванак. Яны саўсёды радуюць мяне. У мясцовай бібліятэцы была арганізавана выстава бабуліных работ.(Дадатак 2) А яшчэ мая бабуля Еўдаш Ганна Фёдараўна прымала ўдзел у раённым фестывалі майстроў дэкаратыўна – прыкладнога мастацтва. У намінацыі “ Вернасць  народным  традыцыям ” лепшымі прызнаны работы маёй бабулі.  Яе ўнагародзілі граматай.(Дадатак 3 )

 Пра маю бабулю напісалі ў раённай газеце “Новы дзень” № 85, ад 30 кастрычніка 2015 года,  размясцілі яе фотаздымак. (Дадатак 4) 
 
  Мне было вельмі прыемна чытаць пра сваю бабулю. Я ганаруся ёй. І цяпер я ўпэўнены, што ў этнаграфічным кутку беларускага кабінета абавязкова будуць знаходзіцца вышыванкі маёй бабулі – Еўдаш Ганны Фёдараўны.

Заключэнне
 Адным з яскравых помнікаў нашай беларусскай нацыянальнай культуры з'яўляеццца мастацтва вышывання і астаўленыя ў спадчыну - вышытыя вырабы.Сучасныя майстры запазычаюць з скарбніц народнай спадчыны цудоўныя ўзоры, выкарыстоўваюць як старадаўнія, больш складаныя, так і новыя  дэкаратыўныя, лягчэйшыя ў выкананні  швы, ствараючы новыя ўзоры народнай творчасці.Беларускі арнамент змяшчае вялікую колькасць узораў, якія маюць сваю мову і сваю гісторыю. Вышытыя рэчы можна прачытаць. Яны змяшчаць у сабе цэлыя гісторыі і лес людзей. Я лічу, што мая бабуля з’яўляецца прадаўжальнікам беларускай нацыянальнай культуры.  Кожная яе работа  адзначаецца  сваім тайнапісам, сімволікай і глыбінным сэнсам, не страціла асноўных матываў, не спыніла існавання. Нават сёння бабуля вышывае  ўзоры, на якія  пайшла мода нават на татуіроўкі з цудоўнымі сімваламі, многія нават робяць нешта кшталту “складанкі” з розных узораў, як рабілі нашы продкі, расказваючы сваю гісторыю праз вышыўку.Як бы там ні было – не забывайцеся на тое, што можа атрымаць працяг у  творчасці. І гэта самае галоўнае.  Я  стараюся падтрымліваць традыцыі сваёй  бабулі: займаюся вышываннем.(Дадатак 5) І я  вельмі рада, што мне давялося пазнаёміцца з работамі Еўдаш Г.Ф., пераканацца, што ў вышыванках бабулі прысутнічаюць розныя матывы і арнаменты.  Я з гонарам магу сказаць: “Вышыванкі маёй бабулі – вернасць народным традыцыям.” 

